
P R O G R A M   R A D A  
KOMISIJE ZA KONCESIJE BOSNE I HERCEGOVINE ZA 2020. GODINU


    Banja Luka, juli 2019. god
Broj: 01-50-1-7-61/19
Datum: 31.07.2019.god. god.

Na osnovu člana 23. Zakona o ministarstvima i drugim organima uprave Bosne i Hercegovine („Službeni glasnik BiH“, br. 5/03, 42/03, 26/04, 42/04, 45/06, 88/07, 35/09, 59/09, 103/09,87/12,6/13,19/16,83/17)
i člana 7. Odluke о godišnjem planiranju rada i načinu praćenja i izvјеštаvаnjа u institucijama Bosne i Hercegovine ("Službeni glasnik BiH", broj 94/14), Komisija za koncesije Bosne i Hercegovine, d o n o s i:

PROGRAM RADA

Komisije za koncesije Bosne i Hercegovine






       za 2020.  godinu
UVOD 

Komisija za koncesije Bosne i Hercegovine ( u daljem tekstu:Komisija) je neovisno regulatorno tijelo Parlamentarne skupštine Bosne i Hercegovine (u daljem tekstu: BiH), u postupku dodjele koncesija, koja je utemeljena Zakonom o koncesijama BiH (u daljem tekstu:Zakon).

Nadležnost za dodjelu koncesija na nivou države Bosne i Hercegovine  pripada Savjetu ministara  Bosne i Hercegovine. Postupak dodjele koncesije i zaključenje ugovora o koncesiji provodi Koncedent, što može biti ministarstvo ili drugi organ Bosne i Hercegovine kojeg odredi Savjet ministara Bosne i Hercegovine.
U funkciji regulatornog tijela, Komisija razmatra i odobrava: studije ekonomske opravdanosti koncesionih projekata, sadržaj i uslove javnog/tenderskog poziva kao i nacrt ugovora o koncesiji. Komisija također ima isključivu nadležnost za provođenje nadzora nad izvršenjem ugovora o dodijeljenoj koncesiji. Komisija je nadležna i za davanje  ovlaštenja za direktne pregovore između ponuđača koncesionog projekta i resornog državnog ministarstva kao i za vođenje sporova. 

Srednjoročni cilj Komisije za koncesije BiH dio je definisanog srednjoročnog cilja Vijeća ministara BiH koji se odnosi na održavanje i razvoj stabilnog i transparentnog  sistema finansiranja BiH, upravljanja i kontrole javnim  finansijama  i ispunjenje međunarodnih finansijskih obaveza. 
Specifični cilj Komisije je: Obezbijediti kvalitetno i pravovremeno odvijanje regulatorne i nadzorne funkcije Komisije.

Za obezbjeđenje srednjoročnog cilja definisan je jedan program: Provođenje regulatorne i nadzorne funkcije Komisije. 

      Organizaciono Komisija se sastoji od Stručne službe (deset zaposlenih) i članova Komisije (sedam članova, imenovanih lica iz oba entiteta i Brčko Distrikta BiH). Od osnivanja 2005. godine, Komisija broji 14 zaposlenih, budući da funkcija ”nadzora nad radom koncesionara”nije postala operativna,a za njen rad predviđena su tri radna mjesta državnih službenika. 
I  Sažetak prioriteta rada za 2020. godinu i procjena problema i rizika 
1a. Prioritetna područja rada 

U skladu sa postojećim jednim programom rada ”Provođenje regulatorne i nadzorne funkcije Komisije“ postavljenim za ostvarenje srednjoročnog i specifičnog cilja određene su projektne aktivnosti unutar tri projekta:

1.1. Davanje regulatornih saglasnosti u postupku dodjele koncesija.

1.2. Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija. 
1.3. Unapređenje  politika  iz oblasti koncesija i promocija dobre prakse.

Projekat 1.1. Davanje regulatornih saglasnosti u postupku dodjele koncesija.

Aktivnost 1.1.1. Davanje svih regulatornih saglasnosti u postupku dodjele koncesija predviđenih zakonom 
Komisija kao regulator  koji daje regulatorne saglasnosti u postupku dodjele koncesija, funkcioniše ili kao Komisija za koncesije BiH ili kao Zajednička komisija za koncesije BiH, u zavisnosti od statusa koncesionog dobra za čije iskorištavanje ili izgradnju infrastrukture se dodjeljuje koncesija. 

Status koncesionog dobra može biti:

a) vlasništvo BiH nad koncesionim dobrom,

b) medjunarodni subjektivitet BiH u odnosu na koncesiono dobro,
c) koncesiono dobro se prostire u oba entiteta, Republiku Srpsku i Federaciju BIH (i/ili Brčko Distrikt BiH) 

Nezavisno od statusa koncesionog dobra, koncesije se mogu dodjeliti u dva različita postupka:

a) po osnovu javnog poziva - postupak započinje državno ministarstvo, a Komisija kao regulator ima zakonom datu obavezu razmatranja i:

-     davanja  saglasnosti na studiju ekonomske opravdanosti koju priprema ministarstvo 
-     davanja  saglasnosti za uslove  javnog poziva/tendera

-     davanja  saglasnosti na nacrt ugovora o koncesiji 

b) po osnovu tzv ”samoinicijativne ponude” - postupak započinje zaonteresovani ponuđač, Komisija kao regulator ima obavezu davanja:

· saglasnosti za pregovore ministarstva i zainteresovanog ponuđača, nakon što je minsiatrstvo utvrdilo da postoji javni interes za ponuđeni koncesioni projekat
· saglasnost na nacrt koncesionog ugovora

Kada funkcioniše kao Zajednička Komisija sastoji se takođe od sedam članova, od koji su četiri člana  iz dvije entitetske komisije (Komisije za koncesije Federacije BiH i Komisije za koncesije Republike Srpske), a  jedan član iz Brčko Distrikta BiH i tri člana iz Komisije za koncesije BiH. 
Komisija će u 2020. godini obavljati svoju zakonsku obavezu regulatora, bilo kao Komisija za koncesije BiH ili kao Zajednička komisija za koncesije BiH, za sljedeće potencijalne projekte:

a) Koncesioni projekti u slučaju predstavljanja medjunarodnog subjektiviteta Bosne i Hercegovine ili po osnovu vlasništva Bosne i Hercegovine nad koncesionim dobrom. 
Budući da zakonski nije riješeno pitanje vlasništva BiH nad dobrima i/ili infrastrukturom državna ministarstva u sadašnjem periodu mogu pokrenuti postupak dodjele koncesija isključivo za projekte gdje je koncesiono dobro vezano za međunarodni subjektivitet. Za istu vrstu projekata može se koncesija realizovati i ako zainteresovani punuđač podnese samoinicijativnu ponudu. Ovo se prvenstveno odnosi na moguće koncesije iz oblasti transporta i energetike. 

U oblasti transporta radilo bi se o koncesionim projektima kada bi postupak  pokrenulo Ministarstvo transporta i komunikacija  za izgradnju transportne infrastrukture na trasi transportnog međunarodnog koridora ili između BiH i neke od susjednih država.Komisija za koncesije BiH bi u ovakvim postupcima djelovala kao regulator na izdavanju pomenutih saglasnosti.

U oblasti energetike, ukoliko Ministarstvo vanjske trgovine i ekonomskih odnosa (MVTEO) u skladu sa svojim zakonskim nadležnostima, pokrene postupak za dodjelu koncesija za izgradnju hidroenergetskih objekata na pograničnim rijekama Komisija za koncesije BiH će u skladu sa Zakonom
 razmatrati i davati saglasnosti u okviru propisane procedure za dodjelu koncesije. Ove koncesije bi se odnosile na objekte u graničnom dijelu rijeke Drine, o kojima prema Zakonu odlučuje Komisija.

Ukoliko bi se pojavili zainteresovani ponuđači za dodjelu koncesija gdje je u pitanju međunarodni subjektivitet, za pomenute projekte iz ova dva sektora, oni bi svoje tzv. „samoinicijativne“ ponude dostavljali resornim ministarstvima iz ove dvije oblasti. U daljem postupku Komisija za koncesije BiH bi, nakon što ministarstva odrede postoji li javni interes za takvu koncesiju, odobravala da se postupak nastavi kroz pregovore ministarstva i ponuđača. 

Izlazni rezultati  Komisije kao regulatora u ovoj programskoj aktivnosti u cjelini zavise od:

1. Intenziteta aktivnosti državnih ministarstva na koncipiranju koncesionih projekata. Ako se Studijom   ekonomske opravdanosti ili pokazateljima investicione politike pokaže da je dodjela koncesije isplativija i svrsishodnija od kreditnog zaduženja ili angažovanja vlastitih sredstava, ministarstva bi predložila  Savjetu ministara BiH da donese Odluku o vrsti, predmetu i obimu koncesije kao upravni akt kojim započinje postupak dodjele koncesija.

2. Zainteresovanosti potencijalnih ponuđača za neki od projekata iz oblasti transporta i energetike, kad je koncesiono dobro vezano za medjunarodni subjektivitet. Iako bi se u ovom slučaju  radilo o velikim projektima, postoji mogućnost da se kredibilne  kompanije pojave kao potencijalni koncesionari.  

3. Mogućnosti ministarstva da, u slučaju podnešene samoinicijativne ponude, utvrde da li postoji javni interes za ponuđeni koncesioni projekat ili ne. 

b) Koncesioni projekti gdje se koncesiono dobro prostire u oba entiteta Bosne i Hercegovine ili Brčko Distrikta BiH
Ukoliko, kao što to Zakon predviđa
, resorna enitetska ministarstva usaglase  uslove za dodjelu koncesija  na koncesionim dobrima koja se prostiru u oba entiteta ( na primjer-izgradnja objekata na hidropotencijalu rijeka koje se prostiru u oba entiteta, ili putne infrastrukture koja se proteže u oba entiteta),  Komisija kao regulator bi djelovala funkcionalno kao Zajednička komisija za koncesije BiH u čijem sastavu su predstavnici entitetskih komisija za koncesije. Zajednička komisija razmatra i daje saglasnosti u svim fazama procedure dodjele koncesija do zaključenja ugovora o koncesiji. Takođe, ako bi za ovakve projekte postupak bio pokrenut kroz ”samoinicijativnu ponudu” zainteresovanog ekonomskog subjekta,  Zajednička komisija bi obavljala svoje poslove regulatora kroz davanje saglasnosti na pregovore zainteresovanog subjekta i ministarstva kao i na nacrt koncesionog ugovora. 

I u ovom slučaju mogle bi se očekivati koncesije prvenstveno u oblasti enegetike i transporta, kao na primjer  - izgradnja objekata na hidropotencijalu rijeka koje se prostiru u oba entiteta, ili putne infrastrukture koja se proteže u oba entiteta.  
Izlazni rezultati Komisije bi zavisili od:

1. Jednakog razumijevanja predmeta koncesije u sektoru energetike i transporta i spremnosti entitetskih ministarstava da usaglase uslove dodjele koncesije za projekat kada se koncesiono dobro proteže na dva entiteta uz nadležnost Komisije (u svojstvu Zajedničke komisije) kao regulatora.

2. Zainteresovanost potencijalnih ponuđača za koncesioni projekat putem samoinicijativne ponude.
 Za provođenje  aktivnosti 1.1.1.angažovaće se sredstva iz budžeta sa stavki plata,naknada i službenih putovanja kao i  alikvotni dio ostalih troškova za zaposlene angažovane na ovoj poslovnoj aktivnosti KM 469.000,00.
Projekat 1.2. Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija. 
Aktivnost 1.2.1. Razvijanje i unapređenje procedura koje se odnose na efikasnije procesuiranje samoinicijativnih ponuda 

Komisija će nastaviti sa aktivnostima  u vezi unapređenja procedura u slučaju kada se koncesija dodjeljuje po osnovu samoinicijativne ponude
 koje su ranije započete. 
Aktivnosti su započete sa Ministarstvom vanjske trgovine i ekonomskih odnosa za oblast energetike i sa Ministarstvom transporta i komunikacija za oblast transporta. Cilj ovih aktivnosti je uspostavljanje i/ili unapređenje  procedura za samonicijativne ponude iz oblasti energetike i  transporta,  kroz razvijanje metodološkog pristupa vezano za: 

a)utvrđivanje javnog interesa
b)utvrđivanje koncesione naknade

a) Komisija je inicirala zajednički rad sa ministarstvima da bi se definisao postupak dodjeljivanja statusa “javnog interesa”, rokovi, pravno dejstvo i pitanje koordinacije postupka sa drugim nivoima vlasti u BiH nadležnim za davanja koncesija.Rezultat održanih sastanka u 2019. godini je bio zajedničko opredjelenje da se ovom pitanju pristupi u kontekstu nalaženja sveobuhvatnog rješenja:

 - za primjenu člana 6.  Zakona o koncesijama BiH, kada nadležni organi usaglašavaju uslov i oblik dodjele koncesije, kao i kroz usaglašavnje

-  kroz usaglašavanje Zakona o koncesijama BiH sa EU Direktivom o koncesijama 23/2014 . 

Ovo pitanje je posebno važno za sektor energetike. Naime, u  sektoru energetike omogućavanje dodjele statusa ”projekta od javnog interesa” za koncesione i uopšte velike projekte energetske infrastrukture je posebno istaknuto kao jedna od postojećih prepreka za provođenje Ugovora o Energetskoj zajednici
, čija je potpisnica BiH, odnosno PECI projekata (PECI ”Projekti od zajedničkog interesa). Osim što se prilagođenom Uredbom 347, koju je BiH obavezna transponovati u svoje zakonodavstvo, traži brza procedura za implementaciju takvih velikih energetskih projekta, jasno se upućuje na dodjelu statusa projekta od javnog interesa ovakvim projektima Energetske zajednice.Bez obzira na način finansiranja,a pogotovo kada je u pitanju finansiranje kroz dodjeljenu koncesiju putem samoinicijativne ponude, problematika definisanja statusa energetskog projekta, projektom od ”javnog interesa”, ostaje prisutna. 
Izvještaj ”Analiza i preporuke za otkalnjanje prepreka za investiranje u sektor energije na nivou Bosne i Hercegovine” (januar 2019. god.) kojeg je sačinilo Ministarstvio spoljnje trgovine ukazuje, između ostalog, i na ovaj problem i daje preporuke za njegovo otklanjanje. Usvajanje ovog Izvještaja od strane Savjeta ministara BiH imalo bi pozitivan uticaj i na oblast koncesija i bilo podstrek za efikasniji rad na definisanju procedure utvrđivanja javnog interesa kod samoinicijativne ponude za koncesione projekte iz oblasti energetike. 

U tom kontekstu Komisija će kroz bilateralne sastanke nastaviti u 2020. godini rad sa Ministarstvom spoljne trgovine i ekonomskih odnosa i sa Ministarstvom komunikacija i transporta,  sa ciljem definisanja postupka određivanja ”javnog interesa”. Takođe, ovo će se pitanje dotaći i u programskoj aktivnosti na usaglašavanju Zakona o koncesijama i EU Direktive 23/2014 (vidi Aktivnost 1.3.1.). 

b) Proceduralna praznina postoji i u vezi koncesione naknade. Naime, kada ministarstvo provodi postupak dodjele koncesije bilo po osnovu javnog poziva ili po osnovu samoinicijativne ponude, potrebno je da raspolaže principima i metodama na osnovu kojih će utvrditi koncesionu naknadu služeći se parametrima iz studije ekonomske izvodljivosti. Konkretno, kako Zakon predviđa
, potrebno je da već kod pripreme tenderske dokumentacije za javni poziv ima utvrđeni iznos koncesione naknade i navedene principe i metode koji su upotrebljeni kod izračunavanja naknade. Takođe, kada pristupa izradi nacrta ugovora o koncesiji
, nastalom kao posljedica izbora ponuđača bilo na osnovu javnog poziva ili samoinicijativne ponude, ministarstvo treba odrediti koji je to iznos godišnje naknade za koncesiju koja će se naplaćivati od koncesionara u, najčešće, dugom vremenskom periodu. 

Pomenuti izvještaj ”Analiza i preporuke za otkalnjanje prepreka za investiranje u sektor energije na nivou Bosne i Hercegovine” sadrži i preporuku da bi u oblasti koncesija trebalo težiti ”jednakoj metodologiji za obračun koncesione naknade” kao i ”jasno definisanoj raspodjeli prihoda od koncesionih naknada i transparentnog sistema naplate”. Komisija je saglasna  sa ovakvim pristupom, sa sviješću da je usklađivanje metoda obračuna koncesionih naknada u BiH pitanje dogovora različitih nivoa vlasti, koje bi se moglo razmotriti u kontektu usaglašavnja i entitetskih zakona o koncesijama sa EU Direktivom o koncesijam u dogledno vrijeme. 

Stoga će Komisija u 2020. god. zajedničkom radu sa Ministarstvom spoljne trgovine i ekonomskih odnosa i sa Ministarstvom transporta i komunikacija, inicirati rješavanja pitanja metodologije obračuna koncesione naknade za koncesione projekte gdje je nadležna država, imajući u vidu sadašnja različita rješenja u entitetima. 
Izlazni rezultati iz ove programske aktivnosti za Komisiju su:

1.  Prihvaćeni prijedlozi Komisije za unapređenje procedura,

Krajnji  rezultati ove aktivnosti bi bile:

1. Usvojene procedure na osnovu kojih bi državna ministarstva mogla verifikovati postojanje javnog interesa za koncesioni projekat iz samoinicijativne ponude u oblasti energetike i transporta.

2. Usvojene smjernice na osnovu kojih bi državna ministarstva mogla definisati nivo koncesione naknade bez obzira da li se radi o dodjeli koncesije po osnovu javnog poziva ili samoinicijativne ponude. 

3. Dogovoreni način komunikacije o zaprimljenim i dostavljenim samoinicijativnim ponudama i njihovom statusu.

Postizanje izlaznih rezultata zavisiće i od angažovanosti Komisije u radu na ovome kao i od spremnosti i angažovanosti pomenutih ministarstva da ova aktivnost rezultira u pomenutim usvojenim dokumentima. 

Aktivnost 1.2.2.  Rješavanja  u slučaju spornih predmeta
Komisija će, takođe,  djelovati u skladu sa Zakonom
 i podzakonskim aktima u slučaju podnešenih zahtjeva za rješavanje spora  i rješavati u slučaju spornih predmeta koji su nastali u postupcima dodjele koncesija na način predvišen Zakonom, tj. Kroz Zajedničku komisiju za koncesije.
Za provođenje aktivnosti 1.2.1. i 1.2.2. angažovaće se sredstva iz plata i naknada, službenih putovanja i alikvotni dio ostalih troškova za zaposlene angažovane na ovoj poslovnoj aktivnosti. KM 113.900,00 i za 1.2.1 i KM 100.000,00 za 1.2.2.
Projekat 1.3. Unapređenje  politika  iz oblasti koncesija i promocija dobre prakse.

Aktivnost 1.3.1. Provesti aktivnosti na usklađivanju Zakona o koncesijama i EU Direktive o koncesijama 23/2014 o koncesijama-izrada nacrta izmjena i dopuna Zakona o koncesijama BiH
Nakon što je u martu 2019. godine uz tehničku pomoć iz instrumenta TAIEX Evropske Komisije, urađena analiza o usklađenosti Zakona o koncesijama BiH i EU Direktive o koncesijama 23/2014 o koncesijama, Komisija je napravila dvije prezentacije analize usklađenosti. Po dobijenom Izvještaju ekspertne misije TAIEX Komisija je definisala dalje korake za provođenje ove aktivnosti i kroz Informaciju o izvještaju ekspertnog tima predložila (juli 2019. god) Savjetu ministara BiH da usvoji ekspertni Izvještaj i imenuje Radnu grupe za izradu Nacrta zakona o izmjenama i dopunama Zakona o koncesijama BiH u skladu sa Direktivom o koncesijama 23/2014. Radnu grupu treba da čine predstavnici državnih ministarstva i agencija kao i nadležnih entitetskih institucija, uz učešće predstavnika Komisije za koncesije BiH.
Komisija će uraditi prezentaciju analize usklađenosti za Radnu grupu. 

U zavisnosti od efikasnosti rada Radne grupe, a imajući u vidu kompleksnost predviđenih izmjena, do kraja 2020 gdine može se očekivati izrada nacrta izmjena i dopuna Zakona o koncesijama. 

Za pregled urađenog nacrta u smislu njegove usaglašenosti sa EU Direktivnom o koncesijama, a i u skladu sa preporukom izvještaja Ekspertne misije TAIEX, Komisija će zatražiti tehničku pomoć ekspertnog tima kroz TAIEX  za pregled urađenog nacrta izmjena i dopuna Zakona. 
Izlazni rezultat iz ove programske aktivnosti za Komisiju je :

1. Komisija je dala stručni input u radu Radne grupe za izradu nacrta izmjena i dopuna Zakona o koncesijama i uradila prezentaciju analize usklađenosti.
1. Komisija je zatražila pregled usaglašenosti nacrta i EU Direktive o koncesijama kroz predristupni instrument TAIEX.
Krajnji rezultati bi bili:

1. Urađen je nacrt izmjena i dopuna Zakona o koncesijama i izvršen pregled usaglašenosti sa EU Direktivom o koncesijama.

1.3.2. Uraditi Izmjene i dopune podzakonskog akta „Pravilnik o postupu podnošenja zahtjeva  i provođenju procedure dodjele koncesija“ 

U Izvještaju ekspertne misije TAIEX je ukazano na potrebu razrade postupka za izbor najboljeg ponuđača, imajući u vidu odredbe EU Direktive o koncesijama 23/2014  ali i direktiva o javnim nabavkama iz 2014. godine. Sada su koncesije i javno-privatna partnerstva isključene iz primjene Zakona o javnim nabavakama
. Soga je potrebno obezbijediti da postupak izbora najpovoljnjijeg ponuđača/koncesionara, koji se bira kroz otvoreni postupak (javni poziv/tender) i kojemu se iz toga postupka dodjeljuje ugovor o koncesiji, mora biti u skladu sa EU standardima predviđenim za kompleksne tenderske procedure, koji su ugrađeni u Zakon o javnim nabavkama.
U postojećem podzakonskom aktu „Pravilniku o postupu podnošenja zahtjeva  i provođenju procedure dodjele koncesija „ postoje određena pravila za provođenje postupka odabira koncesionara. Proceduralno se radi o pripremi takvog postupka i njegovom provođenju koji, u sadašnjem Pravilniku, nije definisan u skladu sa EU Direktivom o koncesijama, principima iz acguis-a za javne nabavke i važećim Zakonom za javne nabavke u BiH. Potrebno je izvršiti izmjene ovog podzakonskog akta, kako bi sadržavao cjelokupan postupak izbora najboljeg koncesionara po važećim standardima javnih nabavki u BiH i EU.Komisija će uraditi izmjene i dopune ovog Pravilnika do kraja 2020 godine i poslati ga na razmatranje i usvajanje Savjetu ministara BiH.  
Izlazni rezultat iz ove programske aktivnosti za Komisiju je :

1. Komisija je napravila prijedlog izmjena i dopuna podzakosnkog akta i dostavila Savjetu ministara BiH na razmatranje i usvajanje. 

Krajnji rezultat bi bio:


1.   Usvojene su izmjene i dopune podzakonskog akta„Pravilnik o postupu podnošenja zahtjeva  i provođenju procedure dodjele koncesija“ 

Aktivnost 1.3.3. Revidiranje  Dokumenta o politici dodjele koncesija 

Komisija će u 2020 godini nastaviti aktivnost na revidiranju Dokumenta o politici dodjele koncesija u BiH sa kojom se započelo u 2019.godini. Nacrt revidiranog Dokumenta koji će se završiti do kraja 2019. godine, će imati karakteristike razvojnog dokumenta. Sadržavaće pregled mogućnosti investiranja putem koncesija na nivou države u ključnim privrednim sektorima, gdje se koncesije mogu dodjeljivati na nivou države. Revidirani Dokument će odslikavati i preporuku iz pomenutog izvještaja  „Analiza i preporuke za otkalnjanje prepreka za investiranje u sektor energije na nivou Bosne i Hercegovine” u odjeljku ”Pregled i analiza sektora koncesija na nivou BIH” gdje se navodi: ”..potrebno je strateški definisati prirodne resurse koji će se koristiti u elektoenergetskom sektoru i koji se mogu dodjeljivati na koncesiju, na svim nivoima vlasti u BiH, kako bi se optimalno iskoristili raspoloživi prirodni resursi. Statešku viziju razvoja pretočiti u nove/ažurirane Dokumente o politici dodjele koncesija na svim nivoima vlasti u BiH“. 
Komisija će, po urađenom i distribuisanom nacrtu revidiranog  Dokumenta o politici, pokrenuti diskusiju sa državnim ministarstvima, stručnim tijelima, agencijama i relevantnim predstavnicima realnog sektora i nevladinog sektora kako bi se definisao okvir realnih mogućnosti za strateška ulaganja kroz koncesije  u skladu sa potrebama za javnim ulaganjima, uz dugoročnu procjenu, a imajući u vidu dužinu trajanja ugovora o koncesiji. Ova diskusija dobiće epilog na okruglom stolu koji će se organizovati na kraju 2020 godine. Komisija će nastojati dogovoriti mehanizam kasnijeg ažuriranja Dokumenta o politici, kako bi se dobilo sistematsko dugoročno planiranje projekata koncesija koje je neophodno i za javni i za privatni sektor. 
Izlazni rezultat iz ove programske aktivnosti je:

1.Prijedlog  revidiranog Dokumenta o politici dodjele koncesija u BiH poslan na razmatranje i usvajanje Savjetu ministara BIH. 

2. Održane su dodatne stručne konsultacije i organizovan okrugli sto.

Postizanje izlaznog rezultata zavisiće od tehničkih inputa institucija sa kojima će Komisija provoditi dodatne konsultacije. 
Aktivnost 1.3.4.  Program edukacije državnih službenika o koncesijama 
Ova aktivnost u cjelini čini Projekat javnih investicija (PJI) broj IbiH-PZK-1 kojeg je Komisija pripremila još 2012. godine. Ovaj PJI ima status kandidovanog projekta, za kojeg se u periodu nastanka nisu mogla obezbijediti sredstva za finansiranje iz vlastitog budžeta, kao ni donatorska sredstva. 
Cilj projekta je podizanje nivoa teoretskih i praktičnih znanja o koncesijama u državnim organima. 

Komisija je u Programu rada za 2019. godinui planirala inoviranje uvodnih ativnosti za ovaj projekat, te je u 2019. godini sačinila „Upitnik o potrebi za edukacijom iz oblasti koncesija“ i proslijedila ga institucijama
 na državnom nivou koje jesu, ili bi mogle biti, direktno ili indirektno ukključene u postupke dodjele koncesija ili su im potrebna znanja o koncesijama kako bi povećale svoju informisanost. Anketirani su državni službenici i rukovodeći državni službenici. Na osnovu prikupljenih rezultata u septembru 2019. godine će se napraviti Procjena potreba za edukacijom o koncesijama kao osnova za koncipiranje  Programa edukacije. 

Budući da su prvi analizirani odgovori iz anketiranih institucija uputili na potrebu boljeg poznavanja koncepta koncesija kao vrste investicionog ulaganja, Komisija će u 2020. god. održati uvodnu radionicu sa ciljem informisanja učesnika o istorijskom razvoju, vrstama koncesija,razlici izmedju ostalih vrsta finanisiranja investicija, kritičnim područjima primjene, i primjerima dobre prakse iz zemalja u regionu. 

Komisija će štampati Vodič za koncesije namijenjen javnom i privatnom sektoru i prezentovati ga na ovoj radionici. Vodič će biti distribuiran preko institucija koje su učestvovale u pripremnim aktivnostima za Program edukacije.
Izlazni rezultati iz ove programske aktivnosti je:

1. Prijedlog Programa edukacije poslan na razmatranje i usvajanje Savjetu ministara BiH.

2. Održana uvodna radionica o koncesijama za državne službenike iz institucija BiH.

3. Štampan Vodič za koncesije i distIzvještaj/analiza potreba i zainteresovanosti za edukacijom državnih službenika u instutucijama u vezi koncesija.
Krajnji rezultat bi bio: 


1. Usvojen  Program rada o edukaciji iz oblasti koncesija.
Postizanje izlaznog rezultata zavisiće od angažovanosti zaposlenih u Komisiji i od zainteresovanosti rukovodilaca i državnih službenika u relevantnim institucijama BiH da daju odgovore u vezi potreba za eventualnim povećanjem znanja iz oblasti koncesija, kao i da učestvuju na uvodnoj radionici o koncesijama. 
Za provođenje aktivnosti 1.3.1. i 1.3.2., 1.3.3 i 1.3.4. angažovaće se sredstva iz plata i naknada, službenih putovanja,  te alikvotni  dio ostalih troškova za zaposlene angažovane na ovoj poslovnoj aktivnosti ukupno u iznosu od KM 456.100,00.

Za provođenje aktivnosti 1.3.3. i  1.3.4. angažovaće se sredstva iz plata i naknada, službenih putovanja,  alikvotni  dio ostalih troškova za zaposlene angažovane na ovoj poslovnoj aktivnosti kao i sredstva planirana za Održavanje konvencija KM 3.000, Autorske honorarae KM 2.000 i Usluge štampanja KM 1.000.
1b) Mogući problemi i rizici u provođenju programa rada u 2020. godini

      U vezi provođenja navedenih prioritetnih programskih zadataka mogući su sljedeći problemi i rizici: 

	
	                      Opis rizika 
	Vjerovatnoća nastanka
	Posljedice nastanka
	        Mjere za prevazilaženje   rizika 



	 
	1.1. Davanje regulatornih saglasnosti u postupku dodjele koncesija.


	
	
	

	
	Nedostatak konkretnih inicijativa za investicije putem koncesija na državnom nivou u resornim ministarstvima 
	 Velika 
	Velika 
	Komisija će ukazivati na prednosti koncesionih ulaganja u pojedinačnim slučajevima i sektorima (transport, energija).

	
	Nedovoljna izgrađenost stručnih kapaciteta za formulisanje koncesionih projekata kao podloge za izradu studije ekonomske opravdanosti


	    Velika
	Velika
	Komisija će adresirati ovo pitanje kroz Program edukacije o koncesijema, kojim će biti predviđena obuka na izradi studija ekonomske opravdanosti. 

	
	Prijedlozi ministarstva za donošenje Odluke o vrsti, obimu i predmetu koncesije se ne usvajaju na Savjetu ministara BiH i/ili ne verifikuju od strane Parlamentarne skupštine BiH.. 
	    Velika 
	Velika 
	Komisija kao nezavisni regulator ne može uticati na ovaj mogući rizik.

	
	Neadekvatno tumačenje nadležnosti   nivoa vlasti  i nadležnosti Komisije za koncesije BiH kod dodjele koncesija (nepridržavanje odredbi Zakona o koncesijama BiH od strane organa na entitetskom nivou.)


	    Velika 
	Velika 
	Komisija će ukazivati na ovaj problem, posebno ukoliko se imenuje Radna grupa koja će raditi na izmjenama i dopunama Zakona o koncesijama BiH, kao i u situacijama kada njeni predstavnici budu učestvovali na dogadjajima koji za predmet diskusije imaju koncesije ili u BiH. 

	
	Visok stepen uticaja političkih dogovora oko kapitalnih investicija.


	    Velika 
	Velika
	Komisija kao nezavisni regulator nema mehanizam za uticaj na ovaj rizik/problem, ali će ukazivati na problem u javnim diskusijama.

	
	Investiranje kroz druge modele (kroz kreditna zaduživanja)  umjesto kroz koncesije.


	Velika 
	Velika 
	Komisija će ukazivati na prednosti realizacije investicija kroz model koncesija u javnim diskusijama ili unutar saradnje sa ministarstvima, kao i potrebu izrade finansijske analize koja daje odgovor o najisplativijem načinu investiranja.

	
	Nepostojanje Zakona o imovini BiH i zakonskih rješenja za korištenje javnih dobara u slučaju međudržavnih projekata.


	Velika 
	Velika 
	Komisija će ukazivati na važnost rješavanja ovog pitanja u javnim diskusijama i na bilateralnim sastancima, ali uticaj Komisije je vrlo ograničen po ovom pitanju.

	
	Nedovoljno prikazana strateška opredjeljenost u strateškim sektorskim dokumentima za relazaciju kapitalnih investicija na BiH nivou putem koncesija.
	Srednja
	Velika
	Komisija će kroz donošenje revidiranog Dokument o politici ukazati na potrebu strateškog opredjelenja za investicije kroz koncesije.

	2. 
	1.2.Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija.


	
	
	

	
	Nedovoljna zainteresovanost ponuđača
	Srednja 
	Velika 
	Komisija će kroz štampanje Vodiča za koncesije podići nivo informisanosti kod potencijalnih koncesionara. 

	
	Neefikasno procesuiranje od strane državnih ministarstva  podnešenih samoinicijativnih ponuda.


	Srednja 
	Velika 
	Komisija će u okviru saradnje sa resornim ministarstvima nastaviti aktivnost za rješavanje ovog problema i postizanje dogovora oko međusobnog obavještavanja i ažuriranja predmeta.

	
	Nedovoljan angazman državnih ministarstava za izradu procedura i načela koje bi koristila resorna ministarstva da formulišu postojanje javnog interesa za realizaciju projekta kroz samoinicijativnu ponudu za koncesiju.
	Mala 
	Velika 


	Ministarstvo spoljne  trgovine i ekonomskih odnosa, kao i Ministarstvo komunikacija i transporta pokazali su znatan nivo interesovanja za ovu aktivnost. Komisija nastavlja rad na ovoj aktivnosti,a dobar uticaj imali bi usvajanje izvještaja MSPiEO „Analiza i preporuke za otklanjanje prepreka za investiranje u sektor energije na nivou Bosne i Hercegovine.

	
	Entitetski nivoi nisu saglasni oko  uslova za  dodjelu koncesija kada se koncesiono dobro prostire u oba entiteta
	Velika 
	Velika
	Ukoliko Savjet ministara imenuje Radnu grupu za rad na izmjenama i dopunama Zakona o koncesijama, Komisija će posebno nastojati da se ovo pitanje analizira sa ciljem nalaženja dobrog  i provodivog rješenja za sve strane.

	
	Obstrukcija rada Zajedničke komisije za koncesije
	Srednja 
	Velika 
	Poslovnikom o radu predviđeno je učestvovanje svih članova Zajedničke komisije da bi se moglo odlučivati.Komisija neće tražiti izmjenu Poslovnika, ali će apelovati na članove Zajedničke komisije da prisustvuju sjednicama, u slučaju da se oformi ovakva komisija za neki koncesioni projekat.

	
	Dugi postupci rješavanja spornih koncesionih projekata (zbog sporosti vanjske administracije).


	Srednja 
	Velika 
	Komisija kao nezavisni regulator nema mehanizam uticaja na rad administracije na bilo kojem nivou vlasti u BiH.

	3,
	1.3.Unapređenje  politika  iz oblasti koncesija i promocija dobre paksre.


	
	
	

	
	Nedovoljno prisutna i nejasno prikazana strateška opredjeljenost u strateškim sektorskim dokumentima za relazaciju kapitalnih investicija na BiH nivou putem koncesija.
	Srednja
	Velika
	Komisija će u okviru revidirane Politike o dodjeli koncesija ukazati na prednosti ulaganja kroz koncesije u pojedinačnim sektorima i potrebu jasnijeg određenja u strateškim dokumentima o mogućnosti realizacije  projekata kroz koncesije.Kroz planirane aktivnosti Komisija želi otvoriti širu debatu o pitanjima dugoročnih planova za ulaganje u ključnim sektorima gdje postoje nadležnosti državnih organa.  



	
	Nedostatak dugoročnog opredjelenja i političke volje za rad na izmjenama i dopunama Zakona o koncesijama BiH u cilju usklađivanja sa EU Direktivom o koncesijama
 
	Srednja 
	Velika
	Ovaj rizik zavisi od usvajanja Informacije o izvještaju ekspertnog tima TAIEX o usklađivanjau Zakona o koncesijama BiH od strane Savjeta ministara  i imenovanja Radne grupe (čiji bi član bila i Komisija) koja bi radila na izradi izmjena i dopuna Zakona, i ujedno nalaženja rješenja da se na taj način otklone neprecizne odredbe sadašnjeg Zakona u vezi nadležnosti država/eniteti. Komisija će, ako se formira Radna grupa, predstaviti i nalaze Analize o uskladjenosti Zakona o koncesijama BiH sa EU Direktivom o koncesijama. Rezultat rada Radne grupe  trebao bi biti realan pristup u izmjeni Zakona, kako bi se obezbijedilo da  izmjene Zakona u budućem periodu imaju i realnu mogućnost njegove primjene.  


	
	Slabo poznavanje koncepta koncesija i nedefinisan stav o potrebi jačanja kapaciteta u državnim organima u vezi edukacije o koncesijama. 
	   Srednja 
	Srednja
	Komisija će održavanjem uvodne radionice o koncesijama ukazati na posljedice nedovoljno razvijenih kapaciteta za izradu investicionih projekata/studija izvodljivosti u javnom sektoru. 


	II - AKCIONI PLAN GODIŠNJEG PROGRAMA RADA KOMISIJE ZA KONCESIJE

	Opći cilj/principi razvoja: INTEGRISANI RAST 

	Strateški cilj:                    1. Makroekonomska stabilnost

	Srednjoročni cilj 1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza 

	Programi i projekti
	Nosilac aktivnosti
	Pokazatelji
	Troškovi
	Izvori finansiranja
	Planirani kvartal za provođenje

	
	
	Pokazatelj rezultata
	Jedinica mjerenja
(%, broj ili opisno)
	Polazna vrijednost
(2019)
	Ciljana vrijednost
(2020)
	Procijenjeni
troškovi
	Budžet
	Krediti
	Donacije
	Ostali izvori
	Ukupno
	

	1
	2
	3
	4
	5
	6
	7
	8
	9
	10
	11
	12
	13

	Program:1.    Provođenje regulatorne i nadzorne funkcije Komisije 

	Projekat 1.1. Davanje regulatornih saglasnosti u postupku dodjele koncesija.


	
	
	
	
	
	
	
	
	
	
	
	

	Aktivnosti:

1.1. 1.Davanje svih regulatornihsagalsnosti u postupku dodjele koncesija predviđenih zakonom 


	Komisija za koncesije BiH
	Saglasnosti

date na svaku zakonom predviđenu aktivnost
	%
	100
	100
	469.000
	469.000
	-
	-
	-
	469.000
	I-IV 

	· Za koncesije po osnovu javnog poziva za: saglasnosti na studiju ekonomske opravdanosti, javni poziv i nacrt ugovora o koncesiji  
	
	
	
	
	
	
	
	
	
	
	
	

	· Za koncesije po osnovu javnog poziva za: saglasnosti na studiju ekonomske opravdanosti, javni poziv i nacrt ugovora o 
	
	
	
	
	
	
	
	
	
	
	
	

	Projekat 1.2. Provođenje aktivnosti za procesuiranje samoinicijativnih ponuda i spornih predmeta kod  dodjele  koncesija.
	
	
	
	
	
	
	
	
	
	
	
	

	Aktivnosti :
 1.2.1 Razvijanje i unapređenje procedura koje se odnose na efikasnije procesuiranje samoinicijativnih ponuda sa dva  resorna ministarstva (javni interes, koncesiona naknada)
	Komisija za koncesije BiH i Ministarvo vansjke trgovine i ek.odnosa i Ministarsvo komunikacija i transporta
	Prijedlozi usaglašeni sa dva resorna  ministarstvo 
	broj
	1
	2
	113.900
	113.900
	-
	-
	-
	113.900
	I-IV

	1.2.2.  Rješavanja  u slučaju spornih predmeta 
	Zajednička komisija za koncesije BiH  
	Provedene  Zakonom predviđene radnje 
	% 
	0
	100
	100.000
	100.000
	-
	-
	-
	100.000
	I-IV

	Projekat 1.3.Unapređenje  politika  iz oblasti koncesija i promocija dobre prakse.
	
	
	
	
	
	
	
	
	
	
	
	I-IV

	AktivnostI:

1.3.1. Aktivnosti na usklađivanju Zakona o koncesijama i EU Direktive o koncesijama 23/2014 o koncesijama – stručni inputi Komisije
	
	
	
	
	
	
	
	
	
	
	
	

	· Urađena prezentacija Analize usklađenosti zakona o koncesijama i EU Direktive o koncesijama i dati stručni inputi Radnoj grupi
	Komisija za koncesije BIH 
	Prezentirana Analiza usklađenosti 
	broj
	0
	1
	90.000
	
	90.000
	
	
	90.000
	I-IV

	1.3.2. Uraditi izmjene i dopune podzakonskog akta „Pravilnik o postupu podnošenja zahtjeva  i provođenju procedure dodjele koncesija“ 


	Komisija za koncesije BiH
	Prijedlog izmjena i dopuna podzakonskog akta poslan na razmatranje i usvajanje 
	broj
	0
	1
	1000.000
	
	100.000
	
	
	100.000
	I-IV

	1.3.3. Revidirati Dokument o politici dodjele koncesija u BiH 


	Komisija za koncesije BiH
	
	
	
	
	
	
	-
	-
	-
	
	I-IV

	· Provesti dodatne konsultacije na nacrt revidranog Dokumenta o politici (organizovati okrugli sto)
	Komisija za koncesije BiH
	Revidiran Dokument –upućen na razmatranje i usvajanje SM BiH 
	broj
	0
	1
	150.000
	150.000
	150.000
	
	
	150.500
	I-IV

	1.3.4.Program edukacije o koncesijama 
	
	
	
	
	
	
	
	
	
	
	
	

	· Uraditi Program edukacije o koncesijema i održati jednu uvodnu radionicu. 

· Održati uvodnu radionicu/trening  
	Komisija za koncesije BiH
	Program edukacije upućen na razmatranje i usvajanje
	broj
	0
	1
	115.600
	115.600
	115.600
	-
	-
	115.600
	I-IV


	III - ZBIRNI PREGLED ZAKONSKIH AKATA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja:  Integrisani rast

	Strateški cilj :      1. Makroekonomska stabilnost 

	Srednjoročni cilj 1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza          


	Naziv zakona
	Nosilac aktivnosti
	Razlozi za donošenje podzakonskog akta*
	Planirani kvartal za provođenje

	1
	2
	3
	4

	
	

	Programom rada za 2020 godinu nije predviđena aktivnost na izradi zakonskih akata.
	


	IV - ZBIRNI PREGLED PODZAKONSKIH AKATA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja: INTEGRIRANI RAST

	Strateški cilj:       1. Makroekonomska stabilnost      

	Srednjoročni cilj 1.1. Stabilan i transparentan sistem finansiranja BiH,upravljaje i kontrola javnim finansijama i ispunjenje međunarodnih finansjiksih obaveza 

	Naziv podzakonskog akta
	Nosilac aktivnosti
	Razlozi za donošenje podzakonskog akta*
	Planirani kvartal za provođenje

	1
	2
	3
	4

	Projekat 1.3.2.: Unapređenje  politika  iz oblasti koncesija i promocija dobre prakse.

Uraditi Izmjene i dopune podzakonskog akta „Pravilnik o postupu podnošenja zahtjeva  i provođenju procedure dodjele koncesija
	Komisija za koncesije BiH 
	U postojećem podzakonskom aktu „Pravilniku o postupu podnošenja zahtjeva  i provođenju procedure dodjele koncesija „ postoje određena pravila za provođenje postupka odabira koncesionara, koja nisu u skladu sa EU Direktivom o koncesijama, principima iz acguis-a za javne nabavke i važećim Zakonom za javne nabavke u BiH. Potrebno je izvršiti izmjene ovog podzakonskog akta, kako bi sadržavao cjelokupan postupak izbora najboljeg koncesionara po važećim standardima javnih nabavki u BiH i EU. 
	      I-IV

	V - ZBIRNI PREGLED MEĐUNARODNIH UGOVORA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja:INTEGRIRANI RAST

	Strateški cilj:                    1:makroekonmska stabilnost

	Srednjoročni cilj 1.1. Stabilan i transparentan sistem finansiranja BiH,upravljaje i kontrola javnim finansijama i ispunjenje međunarodnih finansjiksih obaveza               

	  Programom rada za 2020. godinu nije predviđena aktivnost na  provođenju međunarodnih ugovora.


	VI - ZBIRNI PREGLED JAVNIH INVESTICIJA PLANIRANIH GODIŠNJIM PROGRAMOM RADA KOMISIJE ZA KONCESIJE

	Opći cilj/principi razvoja: :  INTEGRIRANI RAST

	Strateški cilj:     :         1. Makroekonomska stabilnost                

	Srednjoročni cilj:    1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza                     

	Naziv projekta javnih investicija
	Nosilac aktivnosti
	Osnovni ciljevi, aktivnosti i komponente projekta
	Planirani period realizacije

	 Obuka državnih službenika iz oblasti koncesija i javno-privatnog partnerstva

IBiH-PZK-1
	Komisija za koncesije BiH 
	Ovaj kandidovani projekta odnosi se na obuku državnih službenika o koncesijama na osnovu analize o znanju provedene u prijašenjem periodu i koncipiranju programa obuke za najcesce trazene teme. U cilju revidiranja i ažuriranja ovog projekta u 2019. Je provedeno ponovno istraživanje o potrebama i zainteresovansoti državnih službenika za edukaciju iz oblasti koncesija. Dobijeni nalazi poslužiće za izradu novog Programa obuke u 2020. godini.


	IV kvartal 

	VII* – TEMATSKI DIO GODIŠNJEG PROGRAMA RADA KOMISIJE ZA KONCESIJE

	Opći cilj/principi razvoja: INTEGRIRANI RAST

	Strateški cilj:                1. Makroekonomska stabilnost    

	Srednjoročni cilj 1.1. Stabilan i transparentan sistem financiranja BiH, upravljanje i kontrola javnim financijama i ispunjenje međunarodnih financijskih obaveza          

	Projekat 1.3.: Unapređenje  politika  iz oblasti koncesija i promocija dobre prakse.

	Naziv materijala
	Nosilac aktivnosti
	Razlozi za razmatranje predloženog materjiala
	Planirani period realizacije

	Aktivnost 1.3.3. Revidirati Dokument o politici dodjele koncesija u BiH 

Aktivnost1.3.4 Program edukacije državnih službenika o koncesijama 

	Komisija za koncesije BiH 
	1.3.3.S obzirom na niz promijenjenih okolnosti od 2006. godine kada je Savjet ministara BiH usvojioo Dokument o politici dodjele koncesija, revidirani Dokument o politici bi uvažio nova strateška opredjelenja i dao pregled mogućnosti investiranja putem koncesija na nivou države u ključnim privrednim sektorima,
1.3.4.Cilj projekta je podizanje nivoa teoretskih i praktičnih znanja o koncesijama kod državnih službenika u institucijama BiH koje jesu, ili bi mogle biti, direktno ili indirektno ukključene u postupke dodjele koncesija ili su im potrebna znanja o koncesijama kako bi povećale svoju informisanost.


	I-IV 

I-IV


VI– OPERATIVNE, LOGISTIČKE I ADMINISTRATIVNE AKTIVNOSTI KOMISIJE ZA KONCESIJE BiH 
U skladu sa članom 7. stav (4) tačka f) Odluke o godišnjem planiranju rada i načinu praćenja i izvještavanja o radu u institucijama Bosne i Hercegovine (“Službeni glasnik BiH”, broj 94/14) u narednoj tabeli dat je pregled osnovnih operativnih, logističkih i administrativnih aktivnosti Komisije za koncesije BiH  koje je potrebno kontinuirano obavljati u toku 2020. godine. 

	R.b.
	Aktivnost
	Nosilac aktivnosti – organizaciona jedinica/odsjek
	Vremenski okvir

	Sistem internih kontrola

	1.
	Uspostavljanje i razvoj sistema finansijskog upravljanja i kontrole i sistema upravljanja rizicima
	Stručna služba
	Kontinuirano

	2.
	Realiazcija preporuka i saradnja sa Jedinicom interne revizije i Kancelarijom za reviziju institucija BiH
	
	Kontinuirano

	Borba protiv korupcije

	1.
	Realizacija aktivnosti iz Akcionog plana za sprovođenje Strategije za borbu protiv korupcije 
	Kontakt tačka u Stručnoj službi u koordinaciji sa rukovodiocem i ostalim zaposlenima 
	Kontinuirano

	Upravljanje budžetom

	1.
	Izrada potrebne dokumentacije za Dokument okvirnog budžeta (DOB) i koordinacija sa MfiT – Instrukcija za budžetske korisnike br. 1
	Stručna služba 

Stručna služba  
	prema Instrukciji br. 1, I i početak II kvartala

	2.
	Izrada potrebne dokumentacije za zahtjev za dodjelu sredstava iz budžeta za narednu godinu i koordinacija sa MfiT – Instrukcija za budžetske korisnike br. 2
	
	prema Instrukciji br. 2, III kvartal

	3.
	Praćenje izvršenja i analiza odobrenog budžeta Agencije i koordinacija sa MFiT
	
	Kontinuirano

	4.
	Finansijsko izvještavanje i koordinacija sa MFiT
	
	I, II, III i IV kvartal, prema Pravilniku i instrukcijama MFiT

	5.
	Obavljanje materijalno – finansijskih poslova i koordinacija sa MFiT
	
	Kontinuirano

	6.
	Izmjene i/ili dopune i donošenje internih pravila iz oblasti finansijsko – materijalnog poslovanja
	
	Kontinuirano

	Javne nabavke

	7.
	Izrada plana javnih nabavki 
	Stručna služba
	60 dana od dana usvajanja Budžeta institucija BiH

	8.
	Provođenje postupaka javnih nabavki
	
	Kontinuirano, prema Planu

	9.
	Realizacija ugovora i kontrola
	
	Kontinuirano

	Upravljanje ljudskim resursima

	10.
	Vođenje i ažuriranje personalne evidencije
	Stručna služba
	Kontinuirano

	11.
	Upravljanje ljudskim resursima (prijem, ocjenjivanje državnih službenika i zaposlenika, obuke i dr.) i koordinacija sa ADS BiH.
	
	Kontinuirano

	12.
	Izmjena i dopuna Pravilnika o unutrašnjoj organizaciji
	
	Kontinuirano

	Upravljanje dokumentacijom 

	13.
	Prijem, zavođenje, nakon signiranja i dostavljanje u rad akata
	Stručna služba
	Kontinuirano

	14.
	Preuzimanje i otpremanje pošte
	
	Kontinuirano

	15.
	Arhiviranje predmeta nastalih u radu Agencije
	
	Kontinuirano

	16.
	Uništavanje registraturne građe, nakon izdvajanja arhivske građe, u skladu sa pravilima
	
	u skladu sa važećim propisima

	17.
	Predavanje arhivske građe Arhivu BiH
	
	u skladu sa važećim propisima

	18.
	Izmjene i/ili dopune ili donošenje novih pravila koja se odnose na kancelarijsko poslovanje
	
	Kontinuirano

	Institucionalna komunikacija

	19.
	Odnosi s javnošću
	Rukovodilac institucije i ovlašteni zaposleni
	Kontinuirano

	20.
	Provođenje Zakona o slobodi pristupa informacijama u BiH (ZoSPI) i izvještavanje
	Državni službenik adužen za poslove eksterne komunikacije
	Kontinuirano, izvještaji kvartalno i godišnje



	21.
	Održavanje web stranice 
	Ugovor o javnoj nabavci usluge održavanja web site-a
	Kontinuirano

	Sjednice Komisije za koncesije BiH ili Zajedničke komisije za koncesije BiH 

	22.
	Priprema sjednica 
	Sekretar
	Kontinuirano

	23.
	Izrada zapisnika sa sjednica 
	Referent specijalist/sekretar
	Kontinuirano

	24.
	Praćenje realizacije zaključaka i izvještavanje
	Sekretar
	Kontinuirano

	Rad u inter-resornim radnim grupama, međunarodni  projekti

	25.
	Saradnja sa  institucijama javne uprave u BiH, međunarodnim institucijama i mrežama u okviru djelatnosti Komisije 
	Komisija za koncesije BiH 
	Kontinuirano

	26.
	Učestvovanje u  radu Radne grupe za realizaciju Odluke Energetske zajednice o provedbi prilagođene Uredbe 347 
	                 Sekretar 
	Kontinuirano

	27.
	Učestvovanje u radu Pododbora za unutrašnje tržište i konkurenciju između EU i BiH 
	Određeni državni službenik 
	Kontinuirano


VII– RAZVOJNI, INVESTICIJSKI I DRUGI PROJEKTI

Programom rada Komisije za koncesije BiH planirana je izrada revidiranog „Programa obuke o koncesijama za držvne službenike u institucijama BiH“, te dostavljanje istoga za dobijanje saglasnosti od Vijeća ministara BiH za provođenje u 2020 godini. Ovaj Program ima status kandidovanog PJI broj: IbiH –PKZ-1. 
VIII – IZVJEŠTAJ O PROVEDENIM KONSULTACIJAMA KOD IZRADE GODIŠNJEG PROGRAMA RADA

IX  -  IZVJEŠTAJ O PROVEDENIM KONSULTACIJAMA KOD IZRADE PROGRAMA RADA AGENCIJE ZA STATISTIKU BIH
Komisija za koncesije Bosne i Hercegovine je u skladu sa članom 3. stav (1) tačka f) Naputka o načinu pripreme godišnjeg programa rada i izvješćivanja o radu u institucijama Bosne i Hercegovine (“Službeni glasnik BiH”, broj 45/15). obavila konsultacije u postupku pripreme Programa rada Komisije za koncesije BiH  za 2020 godinu. Javne konsultacije su obavljene u razdoblju ................ putem  web paltforme e.konsultacije  i web zaprimila prijedloge i/ili primjedbe stranice Komisije , www.koncesijebih.ba. U navedenom razdoblju Komisija za koncesije  Bosne i Hercegovine jeste/nije na tekst prednacrta Programa rada za 2020. godinu
	
	
	
	





Zamjenik predsjedavajućeg




     dr Milomir Amović

� Član 6. Stav 1. Zakon o koncesijama Bosne i Hercegovine, „Službeni glasnik BiH“ ,broj 32/02 i 56/04.


� Član 4. Zakon o koncesijama Bosne i Hercegovine, „Službeni glasnik BiH“, broj 32/02 i 56/04.


� Član 25. Zakon o koncesijama Bosne i Hercegovine, „Službeni glasnik BiH“, broj 32/02 i 56/04.


� Prilagođena EZ Uredba 347, član 28. “Projekti od zajedničkog interesa trebali bi dobiti „prioritetni


status” na nacionalnoj razini radi osiguranja brze administrativne obrade. Nadležna bi tijela trebala smatrati


projekte od zajedničkog interesa projektima od javnog interesa. „


� Zakon o koncesijama BiH, član 22. stav1. tačka c) i d).


� Zakon o koncesijama BiH, član 26. stav 1. tačka m)


� Član 4.stav 3. Zakona o koncesijama Bosne i Hercegovine, „Službeni glasnik BiH“,broj 32/02 i 56/04.


� Član 6 Zakona o javnim nabavkama BIH („Službeni glasnik BiH BROJ 39/14)


� Ministarstvo spoljne  trgovine i ekonomskih odnosa, FIPA, Ministartvo komunikacija i transporta, Ministarstvo finansija, Agencija za javne nabavke, Spoljnotrgovinska komora BiH, Ministarstvo pravde, Ured za žalbe AJN, Direkcija za ekonomsko planiranje.

